
KAROLO YA A: (TEKATLHALOGANYO) 
 
Mokgwa wa go tshwaya Tekatlhaloganyo 
 

 Motlhatlhojwa a se sokelwe dirope fa dikarabo di na le mopeleto o o fosagetseng le 
diphoso tsa puo ntle le fa diphoso tseo di fetola bokao gonne go tobilwe go tlhaloganya. 
(Diphoso di nne di supiwe) 

 Fa Motlhatlhojwa a dirisa mafoko a puo e sele, ikgatholose mafoko ao, mme fa karabo 
e sa ntse e tlhaloganyega, o se ka wa mo jela maduo. Fela, lefoko le le tswang mo 
puong e sele le a amogelesega fa le dirisitswe mo setlhangweng e bile le tlhokege mo 
karabong. 

 Mo dipotsong tse di bulegileng, dikarabo tsa EE/KAKANYO e se abelwe leduo lepe, 
Lebaka/Tshegetso ke yona e e tshwanetseng go tsewa tsia. 

 NNETE/FOSAGETSE kgotsa NTLHA/KAKANYO e se abelwe leduo lepe. 
Lebaka/Tshegetso ke yona e tshwanetseng go tsewa tsia. 

 Fa go tlhokege karabo ya lefoko le le lengwe, mme motlhatlhojwa a neetse polelo 
yotlhe, mo tshwae ka nepagalo fa e le gore lefoko le le nepagetseng le thaletswe/le 
ntshofaditswe. 

 Amogela dipharologano/ tsa diteme. 

 Mo dipotsong tse go tlhophiwang karabo e e nepagetseng mo go tsona, amogela tlhaka 
e e nyalanang le karabo e e nepagetseng LE/KGOTSA karabo e e kwadilweng ka 
botlalo. 

 
POTSO 1 
 
1.1.1 C (Nyaope) √         (1) 
         
1.1.2     Ngwana o rutiwa molao a sa le monnye. √√     (2) 
 
1.1.3 Ba itse sentle gore letsatsi le letsatsi mebele ya bona e a koafala  
               ka ntlha ya tirisobotlhaswa ya diritibatsi/√√ Ditlhaloganyo ga di dire  
               sentle/ ga ba je ka tshwanelo/√√ kwa ntle ga diritibatsi ba ipona e se  
               batho ba sepe/ ba batla fela go tlhola ba le “high” jaaka ba a tle ba bue.  
                (Di le pedi fela)         (2) 

 

1.1.4 Ga ba sa na ditlhong/ ga ba na sepe/ga ba kgathale. √√   (2) 
 

1.1.5 Ba re ba a lekeletsa/√ bangwe ba re ba itebatsa mathata√/bangwe ba re 
ba sotlwa ke lorato/√ bangwe ba re ga ba itse gore ba dire eng ka nako  
e ba nang le yona. (Di le tharo fela)      (3) 

 
1.1.6     Ba bua fa ba na le ditshwanelo. √√      (2) 
 
1.1.7      Tshedimosetso ka bokotsi ba diritibatsi e ne ya goelediwa mo  

    diyalemoweng le dithelebišene go tsibosa bašwa. √√             (2) 
 

1.1.8       Nka mo kopa go bona ngaka ya tlhaloganyo/ go bua le modirediloago/  
    go kopa thuso kwa ditheong tse di thusang ka tiriso ya diritibatsi. √√ 
    (Dikarabo tse di nepagetseng di elwe tlhoko)        (2) 

1.1.9  Ke ne nka mmatlela thuso kwa dingakeng tse di thusang ka mathata a  
 tshwana le a tirisobotlhaswa ya diritibatsi. √√. (Dikarabo tse di nepagetseng  
                tsa batlhatlhojwa di elwe tlhoko)       (2) 

 
1.1.10   Ntlha – bašwa ba le bantsi ba iphitlhela ba le kwa dikgolegelong ka ntlha  
               ya tirisobotlhaswa ya diritibatsi. √√       (2) 
 
1.1.11 Sekolo se ba batlele modirediloago a thuse ka go bua le bona/ 
 Sekolo se ka gakolola batsadi go batlela bana ba bona thuso. √√  
              (Dikarabo tse di nepagetseng di elwe tlhoko)               (2) 
 
1.1.12  Ke fa ba le mo maikutlong a magoletsa a a ba dirang ba ikutlwa ba 
 ritibetse/ fa ba na le maikutlo a a rileng a boitumelo jwa bona jo bo  
 tlisiwang ke diritibatsi. √√         (2) 

 
1.2 1.2.1 Tsotlhe di bua ka tirisobotlhaswa ya diritibatsi. √√     (2) 

 
1.2.2 Setlhangwa A ga se bue ka bosemorafe le bong√ fa Setlhangwa B se 
 bontsha bong le merafe e e farologaneng ya bašwa√/ Setlhangwa A se  
 bua ka bana ba dikolo√ fa Setlhangwa B se bontsha bašwa ba  
             ba ikaparetseng fela. √        (4) 

 
                     PALOGOTLHE YA KAROLO YA A:  30 

KAROLO YA B:  TSHOBOKANYO 
 
Mokgwa wa go tshwaya Tshobokanyo 
 
Tshobokanyo e tshwanetse go tshwaiwa ka mokgwa o o latelang: 
Go tshwaya go ikaegile ka tsenyeletso ya dintlha tse di batliwang mo potsong. 

Tshobokanyo e tshwanetse go tshwaiwa ka mokgwa o o latelang: 

 Kabo ya maduo 
o Maduo a le 7 a dintlha di le 7 
o Maduo a le 3 a puo 
o Palogotlhe: 10 

 

 Kabo ya maduo a puo fa motlhatlhojwa a dirisitse mafoko a gagwe: 
o Leduo le le 1 = Fa motlhatlhojwa a nepile dintlha di le 1-3 
o Maduo a le 2 = Fa motlhatlhojwa a nepile dintlha di le 4-5 
o Maduo a le 3 = Fa motlhatlhojwa a nepile dintlha di le 6-7 

 

 Kabo ya maduo a puo fa motlhatlhojwa a nopotse: (Fano re lebeletse 
motlhatlhojwa yo o kgonneng go Neela dintlha di le supa.) 
o Lefela (0) = Fa motlhatlhojwa a nopotse dintlha di le 7. 
o Leduo le le 1 = Fa motlhatlhojwa a nopotse dintlha di 4-6. 
o Maduo a le 2 = Fa motlhatlhojwa a nopotse dintlha di le 2-3. 

 
ELA TLHOKO: 

 Palo ya mafoko 
o Batshwai ba tshwanetse go netefatsa palo ya mafoko a a dirisitsweng. 
o A motlhatlhojwa a se jelwe maduo fa a sa tlhagisa palo e e solofetsweng  

kgotsa fa palo ya mafoko a a dirisitsweng e fosagetse. Fa a fetile palo 
ya mafoko a a lekanyeditsweng, bala go fitlha ka polelo ya bofelo e  
e tlang morago ga tekanyetso mme o ikgatholose karolo e e  
setseng ya tshobokanyo.  

o Ditshobokanyo tse dikhutshwane mme di na le dintlhakgolo tsotlhe  
o tse di tlhokegang di se ke tsa sokelwa dirope. 

 

 

 

 

 

 

 

 

 



Setswana Puo Ya Gae (HL)P1 5 NW/Ngwanaitseele 2024 
Mophato 11 – Kaedi ya go tshwaya 

 
 

Kwalololo e eleditswe  Phetla 

POTSO 2 

 

Motho a se beye molato wa go tlhagelwa ke kutlobotlhoko ya loso mo go ena. √ Motho yo o 

utlwileng botlhoko o tshwanetse go amogela gore tiragalo eo e ka diragala. √ Motho ga a 

tshwanela go lelela ruri fa a utlwisitswe botlhoko ke loso. √ O ka bua le mongwe ka ga 

kutlobotlhoko e gore o kgone go lebala. √ Gakologelwa dinako tsa gago le motho yo o go 

tlogetseng go a fodisa. √ Kopa thuso go dingaka tsa go thoba maikutlo a a botlhoko go 

botlhokwa thata. √ O ka ya kwa kerekeng wa kopa moruti go go rapelela. √ 

          Palo ya mafoko: 95       [10] 

 

PALOGOTLHE YA KAROLO YA B:  10 

 
 
 
 
 

 DINOPOLO  MAFOKO A A TSHIKINTSWENG 

1 Motho yo o utlwileng botlhoko ka ntlha 
ya go latlhegelwa ke mongwe ga a 
tshwanela go ikotlhaya. 

1 Motho a se beye molato wa go 
tlhagelwa ke kutlobotlhoko ya loso mo 
go ena.√ 

2 Motho yo o utlwileng botlhoko ka ntlha 
ya loso o tshwanetse go kgona go 
lebagane le kutlobotlhoko eo. 

2 Motho yo o utlwileng botlhoko o 

tshwanetse go amogela gore tiragalo 

eo e ka diragala.√ 

3 Go lelela motho yo o tlhokafetseng ga 
go na le dikgato tsa go bontsha 
kutlobotlhoko. Gakologelwa gore go 
lelela ruri go ka go bakela malwetse le 
wena.  

3 Motho ga a tshwanela go lelela ruri fa 

a utlwisitswe botlhoko ke loso.√ 

4 Go bua le bangwe balosika kgotsa 

ditsala go thusa thata go itebatsa 

kutlobotlhoko. 

4 O ka bua le mongwe ka ga 

kutlobotlhoko e gore o kgone go 

lebala.√ 

5 Ikgopotse nako e e monate e o kileng 
wa nna le yona le motho yo o 
tlhokafetseng. 

5 

 

Gakologelwa dinako tsa gago le motho 
yo o go tlogetseng go a fodisa.√ 

6 Tsela e nngwe gape ke go bua le 

moitseanape wa malwetse a 

tlhaloganyo le maikutlo. 

6 Kopa thuso go dingaka tsa go thoba 

maikutlo a a botlhoko go botlhokwa 

thata.√ 

7 Mongwe a ka latela ditsela tsa tumelo 
ya gagwe ya sekeresete, gongwe a bua 
le moruti a mmaya diatla. 

7 O ka ya kwa kerekeng wa kopa moruti 

go go rapelela.√ 

KAROLO YA C: DIPOPEGO TSA PUO  LE MELAWANA YA TIRISO YA PUO. 
 
Mokgwa wa go tshwaya KAROLO YA C 
 
• Mopeleto:   

o Karabo ya lefoko le le lengwe e abelwe leduo le fa mopeleto o fosagetse ntle 

fela le fa phoso e fetola bokao jwa lefoko.  

o Fa dikarabo e le dipolelo tse di tletseng, mopeleto o o fosagetseng o sokelwe 

dirope fa phoso e le mo ponagalong ya puo e e tlhatlhobiwang.  

o Fa go tlhatlhobiwa dikhutshwafatso, karabo e tshwanetse go nna le matshwao 

a puiso a a nepagetseng.  

• Dipopego tsa polelo di tshwanetse go latela melawana ya dipopego tsa puo ka nepagalo 

e bo e tlhagisiwe ka dipolelo tse di tletseng/go latela taelo.  

• Mo dipotsong tse go tlhophiwang karabo e e nepagetseng mo go tsona, amogela tlhaka 

e e nyalanang le karabo e e nepagetseng LE/KGOTSA karabo e e kwadilweng ka botlalo.  

 
 
POTSO 3 

 
3.1 C (Barati ba BMW) √        (1) 
 
3.2 E kganne mo bofelong jwa letsatsi.√√      (2) 
 
3.3 Setshwantsho sa sejanaga sa BMW se se godisitsweng. / Mekwalotlanyo/ 

difonto tse di farologaneng/ Phokoletso ya 45%. √    (1) 
 
3.4 EE – ba neelane ka Weposaete ya www.websitename.com  √ le mogala wa  

bona wa +0001234567890 √       (2) 
 
3.5 EE – ke rata dijanaga tsa modiro wa BMW/  
 NNYAA – ga ke rate dijanaga tsa modiro wa BMW ke rata Benz√√ 
 (Dikarabo tsa batlhatlhojwa tse di nepagetseng di elwe tlhoko)  (2) 
 
3.6 Se e kganne mo bofelong jwa letsatsi. √      (1) 
 
3.7 Ikopanye√          (1) 
            [10] 
 
POTSO 4 
 
4.1 A /Phaposi ya borobasogo √       (1) 
 
4.2 O a akanya√ – go dirisitswe pudula ya go akanya. √    (2) 
 
4.3 Maikutlo a kutlobotlhoko/ go itlhoboga/go tshoga. √    (1) 
 
4.4 Puo ya maatla√ – monna o dirisa bogolo jwa gagwe go bua le ngwana/  
           Puo ya monna e supa fa a gatelela ngwana ka gore ena o mogolo. √ (2) 
 

http://www.websitename.com/

4.5 Go tlhoka kgatlhego√ - ga a batle go utlwa sepe ka ga se go buiwang ka  
ga sona. √          (2) 

 
4.6 Ijo! √           (1) 
 
4.7 Sedirwa√          (1) 
            [10] 
 
POTSO 5 

 
5.1 Thuanyitlhaodi √         (1) 
 
5.2 O tlaa nna o ntse o letile. √√       (2) 
 
5.3 Lediri√ + Leina√         (2) 
 
5.4 tseo√ – ga se dilo tse dintle tseo. √      (2) 
 
5.5 Modirisokgonego√         (1) 
 
5.6 khafeine√   .       (1) 
 
5.7 Bonya/ iketlo√      .             (1) 
            [10] 
 
           PALOGOTLHE YA KAROLO YA C: 30 
      
                                                             PALOGOTLHE YA TLHATLHOBO: 70 

 
 
        
 
 
 
 
 
 
 
 
 
 


